
Вступне слово

Люба Кралёва

Дочекали сьме ся! Перешов рік і мы приготовили Робочій зошыт ід книжцї Русиньскый 
язык про найменшых од Марека Ґая і Крістіны Варшовой. 

В матерьскых школах, але і в першых рочниках основных школ ся наша книжка, 
Русиньскый язык про найменшых, штирёх авторів – Крістіны Варшовой, Марека 
Ґая, Яна Гриба і Марії Ясиковой -  стрїтила з великым успіхом. Полюбила ся 
учітелькам, учітелям і дїточкам. Може і їх родічам.

Учітелькам ся любить єй штруктура, словный матеріал, гры про дїти, стишкы, співанкы, 
загадкы, вычітанкы, просто, грава форма навчаня русиньского языка про найменшых 
Русинів. Ілустрації ся їм відять дость абстрактны про дїтьскый погляд, хоць суть 
прекрасны. Што їм в нашій книжцї хыбить, то є веце робочіх листів про дїти. 

Дїточкам ся любить тото саме, з їх, дїтьского погляду. Люблять ся їм рисункы, загадкы, 
стишкы, люблять співати нашы співанкы із своїма учітельками, люблять ся довєдна 
бавити нашы гры і так ся ненападно учіти новы русиньскы слова і речіня. Тыж їм 
хыблять робочі листы, жебы собі могли в книжцї малёвати, писати своїм дїтьскым 
способом, выфарблёвати рисункы і мати нашу книжочку як свою. 

Книжка Русиньскый язык про найменшых служить як дідактічный матеріал про 
учітелькы і про учітелїв, жебы гравов формов учіли своїх малых школярїв русиньскый язык.

Теперь настав час представити Робочій зошыт ід книжцї Русиньскый язык про 
найменшых - двох авторів – Марека Ґая і Крістіны Варшовой. Жебы собі з ёго 
помочов русиньска дїтвора розвивала фантазію, добрый вкус, розвивала і обогачовала 
в школцї ці в школї русиньску словну засобу, котру знає з дому і так поступно познавала 
материньскый язык гравов дїтьсков формов в школьскых просторах. До вечернїх школ 
списовного русиньского языка зачали ходити окрем русиньскых дїтей і словеньскы ці 
ромскы дїточкы, про котры буде тыж Робочій зошыт добрым помічником. Многы з 
них ся хотять учіти русинскый язык ай зато, же люблять свої мілы учітелькы і добрых 
і мілых учітелїв русиньского языка. Барз ся тому тїшиме і жычіме нашым найменшым 
много приємных годин з нашым Робочім зошытом, котрый, віриме, стане ся їх добрым 
помічником і камаратом на пути за освітов.

Пряшів, 19. октовбра 2015 

(В) ОСЇНЬ

НАШ ПЕРШЫЙ ДЕНЬ В ШКОЛЦЇ / ШКОЛЇ

     

Місто на твою памятну фотоґрафію
із першого дня 

у школцї.     

Тот текст за Тебе выпише учітелька або родічі, кідь ходиш до школкы або го 
выпишеш сам / сама, кiдь ходиш до школы :

Мено і призвіско:                                      ________________________________________

Назва школкы / школы:               ________________________________________

Класна учітелька / Класный учітель:  ________________________________________

1. Нарисуйте зажыток із першого дня у вашій школцї / у вашій школї.

Путь до школкы / школы

2. Помож найти Юркови путь/драгу до школкы/до школы і вызнач ї блайвасом/  церузов.  

Тема 1: 

А/ Агой, як ся звеш? / Як ся клічеш? / Як ся пишеш?

1. Дївчатко ся кліче Анька і хлопчік ся пише Іванко. Як ся звеш ты? Як ся пише твій 

камарат і як ся зве твоя камаратка? Нарисуй себе і свого найлїпшого камарата / 

камаратку.

2. Як ся звеш? / Як ся клічеш? / Як ся пишеш?
Я ся клічу / Я ся пишу / Я ся зву…..
Одповідж цїлым речінём на тоты вопросы  і повідж мена своїх найблизшых:

Як ся пише твоя мама?       
Як ся пише твій отець / нянько?
Як ся пише твоя сестра?  
Як ся кліче твій брат?  
Як ся зве твій / твоя найлїпшый / найлїпша камарат / камаратка?
З кым сидиш в лавцї? 

Тема 1: 

Б/ ПОЗДРАВЫ

2. Попробі(у)й повісти, котра часть дня є намалёвана на рисунках. Як ся поздравиш 
рано, через день і вечур? Што ті повість мамка, кідь ідеш вечур спати?

3. Повідж справный поздрав: 
Кідь прийдеш до школкы/школы, поздравиш камарата: …………………………...…
Кідь прийдеш до школкы/школы, поздравиш учітельку: ………………………....…..
Кідь одходиш із обходу, поздравиш ся: ……………………………………………...…
Кідь прийдуть  вечур сусїдове на навщіву, поздравиш ся: …………………………....
Кідь ідеш спати, поздравиш родічів:  …………………………………………………..

Тема 2: Рочны добы - Части рока

1. До рамика нарисуй прекрасный фаребный осїннїй стром.

2. Выфарб листя із різных стромів осїннїма фарбами і за помочі учітелькы спробуй 
меновати, о якы сорты стромів іде. 

3. Вымал(ї)юй веселу осїнню мухотравку. Треба собі на ню в лїсї давати великый позор!

4. Спробуй перерисовати дакотры із їдлых грибів, котры суть на рисунках.

бедля червеняк запах підпенькы

Тема 2: Фарбы

1. Познаваєме фарбы – запамнятай сі фарбы! Якой фарбы суть ведерка?

червена, оранжова, жовта, зелена, світлобелава, тмавобелава, фіалова, руда, чорна, біла.

2. Вуйко малярь ся розгоднув, же в школцї вымалї(ю)є вшыткы класы. Пришов до 
обходу, но одразу не знав, котру фарбу выбрати. Менуй фарбы у ведерках і повідж, 
котра ся тобі найвеце любить. Наконець ведерко з твоёв облюбенов фарбов вызнач 
блайвасом. 

2. Зафарб річі на рисунках таков фарбов, яка є про них тіпічна. Кажду фарбу менуй.

3. Закружкуй рисункы, котры ся односять ку осїннїй хвілї. Менуй фарбы на рисунках.

4. Захрань псика перед осїннїм доджом і замалї(ю)й му амбрелу своїма наймілшыма 
фарбами. Менуй їх.

Тема 3: У бабинім садї
1. Менуй плоды. Овоцину і зеленину выфарб. 

2. Спробі(у)й дофарбити і дорисовати слїдуючі (в)осїннї плоды із загородок.
 

3. На павучінку нарисуй малого павука, котрый є таксамо і сімболом бабиного лїта.

4. Налїво нарисуй дакілько сорт овоцины а направо дакілько сорт зеленины, котру 

 любиш їсти. Поросповідай сокласникам о тім, яку овоцину і зеленину любиш.

Тема 4: Звірята на дворї

1. Закружкі(у)й рисункы із звірятками, котры жыють на дворї. Выфарб лем домашнї 

звірятка.  

 
 
 
 
 
 
 
 

2. Наподобний звукы, котры шырять закружкованы домашнї звірятка із 1. задачі.

3. До рамика собі выстригний і налїп, або лем нарисуй своє наймілше домашнє звірятко

4. Дорисуй выхаблены лінії на тїлах домашнїх звірят на рисунках. Рисункы дофарб.

5. Днесь ся выбереме на ґаздівство. Познаш тоты звірятка? Кідь гей, так їх справнї 

мену(і)й. Кажде звірятко на лївім боцї має на правім боцї намалёваного свого потомка.
Знаєш, як ся малы тых звірят клічуть? Тыж їх мену(і)й. Твоёв задачов є прирядити 
маму ід свому малому выфарблїнём квадрату єднаков фарбов. Вшыткы звірятка 
наконець выфарб. 



24 25 

6. Выдумай і нарисуй даяку звірячу родинку. Менуй єй членів.

7. Вшыткы звірятка на нижнїм рисунку вызерають так, як кібы были єднакы. Зна(є)
ш, котры звірятка суть досправды великы і котры малы? Выфарб белавов фарбов 
кружкы коло звірят, котры суть досправды великы. Наконець собі вшыткы звірятка 
вымалї(ю)й. Зна(є)ш, як ся котре звірятко кліче?

Тема 5 - Звірятка в лїсї

1. Наперед менуй звірятка на рисунку. Лініов спой стопы, котры вхабили звірятка в 
болотї. Наконець вызнач зеленым пунктом лем тоты звірятка, котры жыють в лїсї. 

2. До кружку коло лїсных звірят дорисуй їх потраву.

3. До рамика налїп выстригнуты рисункы лїсных звірят і выфарб їх.

4. Закружкуй звірятка, котры не є можне стрїтити в нашых лїсах і поменуй їх.

3. До рамика налїп выстригнуты рисункы лїсных звірят і выфарб їх.

4. Закружкуй звірятка, котры не є можне стрїтити в нашых лїсах і поменуй їх.

5. Їжак Ёжко є голоден і хоче зайти на їдло. Кідь ся вертав із гляданя, весело собі   
выкрачовав лїсом. Спробуй го намалёвати із трёма ябками на плечох. Ябкач собі 
назберав в загородї під лїсом. 

6. Учітелька Ті прочітала приповідку о лишцї і боцанови. Спробуй до рамика  
нарисовати даякый рисунок о тій приповідцї.

7. Найдий справну букву. Менуй вшыткы звірятка на рисунках. Повідж, яков буквов ся 
зачінать назва звіряти. До рамика напиш, яков буквов ся назва звіряти кончіть. 

8а) Моє мено ся кінчіть на букву Н. Найдеш ня? Підкреслий ня червенов фарбов. 
8б) Моє мено ся кінчіть на букву Ц. Найдеш ня? Підкреслий ня зеленов фарбов. 
8в) Моє мено ся кінчіть на букву С. Найдеш ня? Підкреслий ня белавов фарбов. 
8ґ) Моє мено ся кінчіть на букву Л. Найдеш ня? Підкреслий ня жовтов фарбов. 

8. Наперед на основі рисунка побісїду(і)й, што робить бабка. Де збераме грибы?  
Підкреслий слова, котры належать до нашого лїса. Наконець найдий каждому 
звірятку справный домик і спой назву звірятка з назвов ёго домика.

Підкреслий, што належить до нашого лїса:

• авто, стромы, вовірка, пневматікы
• трава, косачка, сорока, пластовы фляшкы

• кыртіця, тіґер, їжак, ростлины, стары конзервы

9. Найдий каждому звірятку ёго домик: 

          Лишка                   вулик

          Вовірка        барліг

          Доджівка         нора

          Пчола        яскыня

          Лїтаюча мыш      стрім

          медвідь        земля 

Тема 6: Транспортны средства
1. На рисунку видиш велё розлічных средств транспорту. Менуй їх і сивов фарбов 

підкреслий / закружкі(у)й тоты средства транспорту, котры ходять по дразї, белавов 
тоты, котры лїтают в воздуху і зеленов тоты,  котры плавають по ріцї або по морю. 
Потім вшыткы рисункы выфарб. 

2. Авту замалї(ю)й колеса на зелено, облачкы на белаво, куфер на жовто і дверї 
на рудо. Звышок замалї(ю)й, як хочеш.

3. Закружкі(у)й і вымалї(ю)й средства транспорту, із котрыма уж єсь путовав/ путовала.

4. Захранка служить про людей, котры суть хворы і котрым є плано. Спробуй  
вымалёвати захранку. 

4. Выфарб лем тоты річі / предметы, котры хоснує лїкарь в захранцї, кідь захранї(ю)є 
людьскый жывот.

Тема 7: Кілько маш років?

1. Памняташ на свою послїдню ославу народенин? Выфабр торту і дорисуй на ню 
тілько свічок, кілько ма(є)ш років.

2. Нарисуй рисунок із дарунком, за котрым на свої народенины тужиш.

3. Я мам днесь велике с(в)ято. Фурт (каждый раз), кідь мам (маю) народенины, нам 
моя мамка впече народенинову торту. Подля того, кілько ма(є)ме років, придасть на 
торту тілько свічок. Спой лініов чісла з лївого боку з тортов, на котрій є рівнаке чісло 
свічок.  Рисунок можеш выфарбити.

6 ..........  Домалї(ю)й торту із шестёма свічками

ЗИМА

Тема 8: На Николая

1. Выфарб рисунок отця Николая. Із учітельков собі через час малёваня заспівайте 
пісню о св. Николаёви.

Ой хто, хто, Николая любить
ой хто, хто, Николаю служить.

Тому святый Николай,
на святый час помагай,

Николай, Николай

2. Намалї(ю)й до рамика шумного веселого снїгуляка із вшыткым, што ку нёму 
 належить (горнець, морков, каменикы, мітла). 

3. Дай до рамика тоты рисункы, котры означають зимны шпорты.



40 41 

4. До николайской чіжмы нарисуй, што бы-сь хотїв / хотїла дістати од Николая.

5. Николай ті несе повный міх дарунків, но в снїгу ся му стратила доріжка ід/ку вашому 
дому. Помож му ї найти і вызнач ї блайвасом / церузов так, жебы тя што найскорїше 
міг обдаровати.

6. Выроб сі такого простого Николая. Стачіть обрисовати свою долонь, домалёвати 
очі, ніс, рот, бороду, баюсы і шапку прилїпити з фаребного папіря або ї домалёвати 
фарбічков.

Тема 9: Грачкы і предметы

1. Закружкі(у)й грачкы, із котрыма ся любиш бавити.

2. Што не мож поважовати за грачку? Закружкі(у)й такы річі.

4. Менуй предметы / річі, котры видиш на рисунку. Коли їх будеш потребовати? Як 
видиш, не вшыткы предметы/річі суть єднако великы. Жовтым кружком вызнач 
вшыткы найменшы предметы, зеленым кружком вшыткы найбівшы предметы і 
червеным вшыткы остатнї предметы. 

Тема 10: Різдво - Рождество - Різдвяны свята

1. Вымалї(ю)й різдвяну ялинку/ялічку і під нёв намалї(ю)й до рамика, за якым 
дарунком тужиш.

2. Домалї(ю)й на ялічку/ялинку хоцьякы оздобы, під ялічку/ялинку намалї(ю)й   
дарункы і цїлый рисунок собі шумнї выфарб. 

3. Доповний справныма рисунками різдвяне судоку. Не забудь дотримати правило – 
єден сімбол ся не сміє опаковати два раз ани в шорику, ани в стовпчіку. Жычу много 
забавы. 

4. Зроб собі дома папірёвый Віфлеєм. Наперед го выфарб, потім выстригний а 
    наконець го постав у своїй дїтьскій ізбі. 

5.  Вымалї(ю)й рождественного ангела.

Тема 11: Тїшиме ся на зиму

1. Спой лініов, што бы собі хлопчік міг в зимі облечі/вболочі.

2. Познаш вшыткы тоты річі на зимне шпортованя? Наперед їх менуй, потім їх зрахі(у)й 
і їх чісло зазнач пунктами до таблічкы подля рисунків.

6

5

4

3

2

1

Тема 12: Радуєме ся зимі

1. На хыжцї домалї(ю)й цомплї.

2. Родина снїгуляків ся на себе на першый погляд цалком подобать. Кідь ся на них але 
попозера(є)те лїпше, збачіте, же не суть цалком рівнакы. Мають інакшый калап, 
хусточку, мотылика...  Твоёв задачов є споїти лініов круг з річами -  із снїгуляком, 
котрый має тоты  річі на собі.

3. Звірятка в зимі. Поросповідай, што видиш на рисунку. Як можеш помочі звіряткам в 
зимі? Намалї(ю)й лем тоту потраву, котров ся звірята жывлять. Цїлый рисунок потім 
выфарб.

Тема 13: Днї в тыждню, місяцї в року

1. Менуй днї в тыждню так, як по собі наслїді(у)ють. Окремым днём выдумай і даяке 
мено (наприклад, подля камаратів, сородинцїв ці сокласників в класї) і запамнятай 
собі їх. Каждый день выфарб інакшов фарбов.

днї в тыждню
понедїлёк, віторок, середа, четверь, пятніця, субота, недїля 

мíсяцї в року: 
януар, фебруар, марец, апріль, май, юн, юл, авґуст, сектембер, октовбер, новембер, 
децембер

2. Спробуй подумати, в котры днї в тыждню бы дїточкы могли робити тоты  
актівіты, як на рисунках. Побісїді(у)йте о рисунках і выфарбте їх.

3. Фашенґы суть красным часом в януарї і у фебруарї. Поможте дївочцї 
     вымалёвати маскы на карневал.

Тема 14: Людьске тїло

 1. Домалї(ю)й хлопчікови хыблячі части тїла.

2. Росстригай рисунок із хлопчіком по перерушеных лініях і дай поскладовати 
     сокласникови в школцї / в школї.

3. Менуй части людьского тїла на правім боцї листа і облечіня на лївім боцї листа. 
Потім спой лініов пункты на обидвох боках подля тоґо, што собі ма(є)ме облечі на 
конкретну часть тїла, або обути на ногы.

Тема 15: Здоровы і нездоровы їдла і напої

1. Намалї(ю)й три рисункы здоровых і три рисункы нездорвых їдел. Налїп їх до рамиків 
подля смайлика.

2. Помені(у)й вшыткы рисункы. Зеленым пунктом під рисунком вызнач, котры їдла 
суть про людьске тїло здравы і червеным пунктом вызнач тоты їдла, котры суть про 
чоловіка і ёго орґанізм нездравы.

3. До рамика нарисуй даяке своє їдло, котре ті смакує.

ЯРЬ / ВЕСНА

Тема 16: Квіткы

1. Выстригний і налїп до порожнёго рамика підснїжник. Выфарб го.

2. Туліпаны на рисункы выфарб так, жебы мав каждый інакшу фарбу.

3. Вымалї(ю)й тоты рисункы, котры ся односять ку яри.

4. Із фаребного папіря лїплїнём до рамика створь даяку ярьню квітку.

5. Блайвасом домалї(у)й туліпаны – головку і листок на лївый бік. Потім вшыткы 
туліпаны домалї(у)й подля інштрукцій панї учітелькы.

Тема 17: Стромы в лїсї

1. Попозерай на тоты стромы. На рисунках такой видно, же не суть рівнакы. Роздїль їх 
подля сорты на листнаты, хвойковы, овоцны і зрахі(у)й, кілько їх є. Потім вызнач 
вышку – низкый, высокый. Домалї(у)й стромы так, жебы з каждой сорты были три і 
жебы были в каждій вышцї.

2. Спой стром із ёго плодом, ку котрому належить.

3. Закружкуй листнаты стромы.

4. Спробуй дорисовати шішкы із сосенкы.

5. Выфарб і менуй тоты сорты крячків.

6. Повторь собі за помочі рисунку, якы квіткы, стромы і крячкы познаш. Тоты,          
котры познаш, выфарб.

В країнї приповідок
Познаш тоту приповідку? Кідь ї познаш, росповідж в короткости їй дїю і помож 
Червеній шапочцї найти справну путь ід своїй бабцї.  Путь вызнач блайвасом і цїлый 
рисунок наконець выфарб.

Тема 18: Великдень
1. Вымалї(ю)й великодну крашанку.

2. Спой із кошариком тоты їдла, котры ся дають до нёго на посвячіня в недїлю Пасхы - на 
Великдень. Тоты, котры там не належать, закружкі(у)й. Выфарб пасхалный кошарик.

3. Теперь будеме вєдно бавити гру дїтьске судоку. Мені(у)й рисункы в окремых полях 
таблічкы. Повідж, на якы с(в)ята суть тоты річі / предметы тіпічны.  Потім доповний 
порожнї поля такым способом, жебы ся  ани в шорику, ани в стовпчіку не обявив тот 
самый рисунок два раз. Много терпеливости.

Корбачік

Кошарик

Зайчік

Писанка /    
Крашанка

Кошарик

Писанка /    
Крашанка

Зайчік

Зайчік

Кошарик

Корбачік

Тема 19: На луцї і коло воды
 
1. Мені(у)й хробачкы на рисунках і наподобний, якы звукы дакотры із них шырять.

2. Мені(у)й приповідковы поставы, котры суть на рисунках і дофарб, што треба. 

3.  Возьмий блайвас і спой вшыткы лінії до повной лінії. Мені(у)й, якы рисункы такым 
способом мож намалёвати, де і коли їх мож відїти. Цїлый рисунок выфарб.

4. Рисункы мені(у)й. Спой лініов хробачіка і місто, де собі хробачік піде оддыхнути. 
Потім вшыткы рисункы выфарб. 

Тема 20: Наша родина

1. До колесок нарисі(у)й членів своёй родины. Себе нарисі(у)й до середины.

2. Мені(у)й членів своёй родины на лївім боцї листу і повідж, што роблять. Потім лініов 
прирядь рисунок ку тотожній тїни на правім боцї. 

3. Намалї(ю)й мамцї красный сердечковый поздрав ку Дню матерей, чім выядриш, як ю/ї 
силно любиш. 

Тема 21: Професії

1. До рамиків направо нарисуй, што мусить мати про свою роботу каждый із               
ремеселників на рисунках. Мені(у)й ремеселників на рисунках і прирядь їм професію. 
Рисункы  таксамо дофарб подля взору.

2. Повідж, што є намалёване на окремых рисунках. Ку каждій професії прирядь річі, без 
котрых ся кажда конкретна професія не може реалізовати. Спой професію і річ лініов і 
рисункы подля властной фантазії выфарб.

3. Нарисуй чім бы єсь хотїв / хотїла быти.

ЛЇТО

Тема 22: У ЗОО 

1. Познаш уж вшыткы звірятка із рисунків? Мені(у)й їх і спробуй домалёвати.

2. Може і ты дома ма(є)ш даякы свої звірятка. Спробуй їх із родічами сфотоґрафовати. 
Фотоґрафію налїп ту і укаж сокласникам в школцї / школї.

91

Фотоґрафію налїп ту і укаж сокласникам в школцї / школї.

фото

3. ЗОО є повне звірят. Зна(є)ш повісти, як ся клічуть? Кідь єсь їх поменовав/поменовала, 
попробі(у)й вызначіти, котра часть їх тїла є намалёвана на правім боцї і котра ку ним 
не належить. 

Тема  23:  Гура, лїто!

1. Тота задача є цaлком проста. Вшыткы рисункы наперед мені(у)й і жовтов фарбов спой 
із сонїчком лем тоты предметы, котры належать ід/ку лїту.

2. Пришло лїто. До рамика нарисі(у)й, што хочеш робити через вакації.

3. Выфарб собі омалёванку. Де бы єсь міг / могла відїти тоты жывы творы?

4. Домалї(ю)й до того рисунка себе і свою родину на лїтнїх вакаціях.

ПРИЛОГА 
КУ / ІД РОБОЧОМУ ЗОШЫТУ

Ґрафомоторічны заданя про 
дїти передшкольского і скорого 

школьскоговіку

Ґрафомоторічны заданя

1. Перейдий собі блайвасом/церузов по слїдуючім рисунку, котрый можеш нескорше 
дорисовати і выфарбити.

2. Дорисуй мотылям крылка і выфарб їх. Науч ся стишок наспамять.

Мотылї суть кралї
квіткы їх все хвалять.

Красять лукы, тїшать дїти
докы лїто не одлетить.

3. До рамика накреслий штонайвеце точок різных фареб - великых і малых.

4. Обтягний слїдуючі лінії на окремых шориках заданя. 

До рамика накреслий штонайвеце точок різных фареб - великых і малых.

4. Обтягний слїдуючі лінії на окремых шориках заданя. 4.4.

5. Спробуй писати слїдуючі кругы. 

 

6. Нарисуй до кругу маленького снїгуляка. 

7. Перейдий по точках і нарисуй лінії.

8. Помож заяцёви посадити морковку на справне місто. Пиш облукы подля взору. 
Выфарб зайця.

9.  Хлопчік ся усміхнув. Перейдий по ёго усмішцї і спробі(у)й рисовати облукы подля 
точок. Вытворь облуковы лінії. Хлопчіка выфарб.

10. Перейдий по точках і нарисуй дві волновкы в напрямі, на котрый указує стрїлка.

11. Помож рыбцї, жебы собі на річных волнах красно і спокійно плавала. Дорисуй їх і 
рыбку выфарб.

12. До приповідкового зошыта за помочі учітелькы спробі(у)й дорисовати рівныма 
лініами шорикы і передзначены твары напиш. Школкарёви, котрый написав першы 
шорикы до чаровной книжкы, писаня барз не ішло. Укаж му прото, як ся мать писати.

13.  Бобрунцї домалюй точкы і выфарб ю.

14.  Ластівочкы суть красны пташатка. Спробі(у)єме їх днесь написати.

15. Даколи ластівочкы лїтають і напрямом долов подобно, як суть за помочі точок 
назначены і тоты ластівочкы. Перейдий по точках і напиш їх. 

